
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱ​ՐԱՐՈՒԹՅԱՆ ՄԻԳՐԱՑԻՈՆ ՊԵՏԱԿԱՆ ԾԱՌԱՅՈՒԹՅԱՆ <<ՀԱՅԱՍՏԱՆԻ ՀԱՆՐԱՊԵ​ՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆ  ՄԻԳՐԱՑԻՈՆ ՊԵՏԱ​ԿԱՆ ԾԱՌԱՅՈՒԹՅԱՆ ԵՎ ՄԱԿ-Ի ՓԱԽՍՏԱԿԱՆՆԵՐԻ ԳԾՈՎ ԳԵՐԱԳՈՒՅՆ ՀԱՆՁՆԱ​ԿԱՏԱՐԻ ՀԱՅԱՍՏԱՆՅԱՆ ԳՐԱՍԵՆՅԱԿԻ ՄԻՋԵՎ ԿՆՔՎԱԾ ԵՆԹԱՀԱՄԱ​ՁԱՅՆԱԳՐԵՐԻ ՇՐՋԱՆԱԿՆԵՐՈՒՄ ՀԱՏԿԱՑՎՈՂ  ՖԻՆԱՆՍԱԿԱՆ ԱՋԱԿՑՈՒԹՅՈՒՆ>> ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2015  ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ
1. Իրավական ակտի անհրաժեշտությունը /նպատակը

ՄԱԿ-ի փախստականների գծով գերագույն հանձնակատարի հայաստանյան գրասենյակը (ՄԱԿ ՓԳՀ) իր առաքելության շրջանակներում շարունակական աջակցություն է ցուցաբերում ապաստան հայցողների և փախստականների հիմնախնդիրների լուծման հարցերում: Այդ նպատակով ՄԱԿ ՓԳՀ-ն առանձին ենթահամաձայնագրեր է կնքում ՀՀ ՏԿԱԻՆ միգրացիոն պետական ծառայության հետ, որն ուղղված է ծառայության կարողությունների ամրապնդմանը նշված  ոլորտներում  քաղաքականության մշակման, ապաստան հայցողների և փախստականների սոցիալական  հիմնախնդիրների լուծմանը, օտարերկրյա  քաղաքացիների ապաստանի հայցերի քննարկման  ապահովմանը սահմանված ընթացակարգերի  համաձայն:
2. Ընթացիկ իրավիճակը և խնդիրները

ՀՀ ՏԿԱԻՆ միգրացիոն պետական ծառայության և ՄԱԿ ՓԳՀ-ի միջև ենթահամաձայնագրերի շրջանակներում ծառայության կողմից իրականացվում են ապաստան հայցողների և բռնագաղթված անձանց իրավական, սոցիալական պաշտպանությանը ուղղված շարունակական ծրագրեր: 


Նշված ծրագրերը իրականացնելու համար ՄԱԿ-ի փախստականների գծով գերագույն հանձնակատարի հայաստանյան գրասենյակի և Միգրացիոն պետական ծառայության փոխադարձ համաձայնությամբ 2015 թվականին նախատեսված ընդհանուր ծախսերից ծառայության արտաբյուջետային հաշվին է փոխանցվում 20320,0 հազ.դրամ գումար ներքոհիշյալ աշխատանքները իրականացնելու համար:





Աշխատանքի վարձատրության գումարը նախատեսված է ապաստան հայցողների  ծագման երկրների  վերաբերյալ տեղեկություններ հայթայթող, վերլուծող և եզրակացություններ պատրաստող աշխատակցների  համար, որոնց հետ ծառայության պետը կնքում է աշխատանքային պայմանագիր: Նշված աշխատողները չեն համարվում ծառայության աշխատակից:










Արտասահմանյան գործուղումների ծախսերը նախատեսված են ծառայության համապատասխան ստորաբաժանումների աշխատակիցներին միջազգային սեմինար-ներին, համաժողովներին և նմանատիպ  այլ  միջոցառումներին  մասնակցելու համար:

Մասնագիտական ծառայություններ ծախսային հոդվածով հատկացված գումարը նախատեսված է  ՀՀ  կառավարության գործողությունների ծրագրի (Գ.Ծ.) 9.6.2 կետով նախատեսված միջոցառումների իրականացման նպատակով հետազոտական աշխատանքների ձեռք բերման համար:







Հիմք ընդունելով <<Գնումների մասին>> ՀՀ օրենքի 20-րդ հոդվածի 5-րդ մասի 6-րդ ենթակետը, նշված գնման առարկան նախատեսվում է ձեռքբերել ԲԸԱՀ գնման ձևով:
Աշխատակազմի ուսուցման, մասնագիտական զարգացման ծառայությունների ձեռք բերման ծախսերը նախատեսված են Միգրացիոն պետական ծառայության աշխատակազմի համապատասխան ստորաբաժանումների և <<Հատուկ կացարան>> ՊՈԱԿ-ի համապատասխան աշխատակիցների համար, ովքեր հիմնականում աշխատում են ՀՀ-ում ապաստան հայցողների հետ:
 

Դրամաշնորհներ <<Հատուկ կացարան>>, <<Հանրակացարաններ>> և <<Համակարգչայի կնետրոն>> ՊՈԱԿ-ին
նախահաշվում նախատեսված ծախսերը նպատակաուղղվելու են հոգալու այն ապաստան հայցողների կեցության ծախսերը, որոնք ստացել են փախստականի կարգավիճակ, սակայն այլ հնարավորություն չունենալու պատճառով շարունակում են բնակվել <<Հատուկ կացարան>>  պետական ոչ առևտրային կազմակերպությունում: 
<<Հանրակացարաններ>>  ՊՈԱԿ-ին հատկացվող դրամաշնորհը նախատեսվում է փախստականներով բնակեցված հանրակացարաններում ընթացիկ նորոգումներ իրականացնելու, ինչպես նաև այդ դրամաշնորհի միջոցներով նշված    ՊՈԱԿ-ի  կողմից ինտեգրման տան համար ձեռք են բերվելու, անկողնային պարագաներ և այլ անհրաժեշտ գույք: <<Համակարգչային կենտրոն>> ՊՈԱԿ-ին գումարը հատկացվում է ՏՏ կառուցվածքների և ծրագրային ապահպանությունը ՄԱԿ ՓԳՀ-ի առցանց  հասանելիությունը ապահովելու նպատակով:

3.  Տվյալ բնագավառում իրականացվող քաղաքականությունը

ՄԱԿ ՓԳՀ-ի հետ կնքվելիք ենթահամաձայնագրերի շրջանակներում իրականացնել ապաստան հայցողների և փախստականների իրավական, սոցիալական պաշտպա​նությանն ուղղված առանձին ծրագրեր:

4. Կարգավորման նպատակը և բնույթը
Սույն նախագծով ուժեղացնել ապաստան հայցողների և փախստականների սոցիալական պաշտպանվածությունը, աջակցել ՀՀ քաղաքացիություն ձեռք բերմանը և հասարակության մեջ ինտեգրմանը:

5. Նախագծի մասին գործընթացում ներգրավված  ինստիտուտները և անձինք

Նախագծի մշակման գործընթացին ներգրավված է միգրացիոն պետական ծառայությունը: 
6. Ակնկալվող արդյունքը

